
Ed. 137. Frumvarp
til laga um breyting á póstlögum, nr. 5, 7. mai 1921.

Flutningsm.: Bjarni Snæbjörnsson.
1. gr.

í  stað 1. málsgr. 2. gr. laganna komi: Póststjórnin veitir móttöku til um- 
önnunar og skila.

Aftan við liðinn a. 1. í sömu grein bætist: allt að 2000 grömm. 1 stað „250 
grömm (50 kvint)“ í sömu gr. lið b. komi: 2000 grömm.

2. gr.
4. gr. laganna skal orða svo:
Umönnun og skil á póstsendingum, sem getið er um í 2. gr., nær bæði til 

flutnings milli pósthúsa og útburð þeirra til viðtakenda og til þess að safna 
þeim saman úr bréfakössum.

Póststjórnin hefir heimild til að ákveða, hvort útburður póstsendinga 
megi eiga sér stað á vissu svæði á kostnað póstsjóðs og hve langt frá pósthúsinu 
staðartaxti megi gilda. Þó getur staðartaxti eigi gilt fyrir lengri veg en 7 kílo- 
metra frá pósthúsi, og venjulega aðeins fvrir umdæmi hvers einstaks pósthúss 
eða fyrir sendingar, sem eigi eru fluttar með pósti út úr pósthúsinu sjálfu. 
Staðartaxti skal þó gilda um póstflutning milli Reykjavíkur og Hafnarfjarðar.

3. gr.
6. gr. laganna skal orða svo:
Fyrir utan þau störf, sem nefnd eru í 2. og 4. gr., hefir póststjórnin heim- 

ild til að taka að sér önnur störf, sem samrýmanleg eru ætlunarverki hennar, 
svo sem útburð póstsendinga með hraðboða, póstáritun blaða og rita, staðfest- 
ing á innihaldi póstsendinga, vátrygging fram yfir áritað verð, útgáfu á skil- 
ríkisspjöldum, útbýting á utanáskriftarlausum sendingum, flutning á farþegum 
og póstbögglum með bílum.

Nánari ákvæði fyrir þessu starfi setur póststjórnin, svo og taxta bæði 
fyrir þessi störf og innanbæjar- og innansveitarsendingar, staðartaxta, og enn- 
fremur getur hún ákveðið aukagjald fyrir flutning póstsendinga með loftförum.

1 staðinn fyrir fyrsta orðið, „Burðargjald“, í 11. gr. komi: Ríkisburðar- 
gjald eða rikistaxti.

4. gr.
Aftan við 11. gr. laganna bætist ný málsgrein sem hér segir:
Burðargjald fyrir innansveitar og innanbæjarsendingar, sem staðartaxti 

er látinn gilda um, ákveður póststjórnin, sbr. 4. gr.
5. gr.

A eftir 10. lið í 12. gr. laganna komi tvær nýjar málsgreinar, svo hljóð-
andi:



Samkvæmt samningi við póststjórnina geta viðtakendur fengið sendar 
tii sin óborgaðar sendingar, enda þótt þær eftir eðli sínu ættu að vera fullborg- 
aðar fyrirfram, gegn því að borga undir þær einfalt burðargjald.

Póststjórnin getur, þegar svo ber undir, heimtað trvggingu fyrir greiðslu 
burðargjaldsins.

6. gr.
1. málsgr. 13. gr. laganna skal orða svo:
Burðargjald greiðist fyrirfram með því að nota gildandi frímerki, þar i 

talin álimd almenn frímerki og þjónustufrímerki, ástimpluð frímerki og á- 
stimplanir frímerkingarvéla, sem póststjórnin tekur gildar.

7. gr.
Lög þessi öðlast gildi 1. janúar 1933.

G r e i n a r g e r ð .
Frumvarp svipað þessu var sent af atvinnu- og samgöngumálaráðu- 

neytinu til samgöngumálanefndar neðri deildar á síðasta þingi, en kom svo 
seint til nefndarinnar, að hún áleit ekki, að timi mvndi vinnast til þess að af- 
greiða málið á þvi þingi.

Nú i þingbyrjun átti ég tal við aðalpóstmeistara um breyting á póstlög- 
unum fyrir Hafnarfjörð, sem getið er í siðustu málsgr. 2. gr. þessa frv. Lét hann 
i ljós, að hann hefði fyrir sitt leyti ekkert við þá breytingu að athuga, en vildi, 
að þær aðrar breytingar, sem hér er farið fram á, fylgdust að. Fer hér á eftir 
bréf aðalpóstmeistara, er fylgdi frumvarpinu í sumar, en að öðru levti verður 
nánar vikið að þessu i framsögu.

Fylgiskjal.
Reykjavik, 9. júlí 1931.

Hér með leyfi ég mér virðingarfyllst að senda hinu háa stjórnarráði 
frumvarp til laga um nokkrar breytingar á póstlögum 7. maí 1921.

Breyting á 2. og 4. gr. miðar aðallega að þvi að lagaheimild fáist fyrir 
því, að staðartaxti megi gilda, þegar sérstaklega stendur á, þótt sendingar séu 
fluttar milli pósthúsa eins og hér innan Reykjavíkurumdæmis, þar sem hafa 
verið settar á stofn margar bréfhirðingar, en samkvæmt 2. og 11. grein póst- 
laganna ætti um þessar sendingar að gilda ríkistaxti.

Breytingin á 6. gr. miðar að því að heimila póststjórninni viðtækara starf- 
svið, enda er hún nú þegar farin að starfrækja sumt af því, sem þar er talið.

Breytingin á 11. gr. stendur í sambandi við breytingar þær, sem taldar 
eru hér að framan.

Það eru margir, sem heimta eða hiðja um ýmsar upplýsingar frá mönn- 
um innanbæjar eða utan og óska eftir að mega borga undir svörin, þegar þau



koma til baka, án þess að þurfa að borga aukagjald eða að burðargjaldið 
tvöfaldist.

Breytingin á 12. grein miðar að því að heimila þetta með lögum.
Eins og i öðrum löndum eru menn hér á landi farnir að fara fram á það 

að mega nota frímerkingarvélar i stað frimerkja.
Breytingin á 13. grein lýtur að því að heimila þetta, og eins það, að póst- 

stjórnin geti gefið út áprentuð frímerki t. d. á umslög.
S. Briem.

Atvinnu- og samgöngumálaráðuneytið, Reykjavík.


